
HAPET MBLEDHJA

Ulsi Manja — Miréméngjesi té gjithéve!

Fillojmé mbledhjen e Komisionit té Ligjeve pér ditén e sotme, megenése kuorumi éshté
i plotésuar pér té vazhduar me ¢éshtjen gé kemi sot né rendin e dités.

Sic edhe jeni né dijeni, uné kam njoftuar né mbledhjen e djeshme kolegét e Komisioni
té Ligjeve né lidhje me depozitimin e kérkesés pér shkarkimin e Presidentit té Republikés,
kérkesé e njé grupi prej 55 deputetésh, bazuar né nenin 90/2 té Kushtetutés té Republikés sé
Shqipérisé dhe nenin 112 té Rregullores sé Kuvendit té Shqipériseé.

Fillojmé sot shqyrtimin e kérkesés pér fillimin e procedurés sé shkarkimit té Presidentit
té Republikés. Né rendin e dités kemi pércaktuar miratimin e njé kalendari t& komisionit pér
shqyrtimin e kérkesés sé kétij grupi deputetésh pér fillimin e procedurés sé shkarkimit té
Presidentit té Republikés. Do té caktojmé, né vlerésimin tim, dy relatoré né lidhje me kété
kérkesé, pastaj do t’ua kalojmé fjalén kryetarit té€ Grupit Parlamentar, zotit Balla, dhe sekretarit
té grupit, zotit Bushati, té cilét kané ardhur té prezantojné kérkesén né emér té grupit té
deputetéve firmétaré. Mé tutje do té vazhdojmé me pyetje nga kolegét, nése do té kené pyetje
pér nismétarét. Por, gjithsesi, uné mendoj té fillojmé me pikén e paré.

Kolegét deputeté e kané pérpara draftkalendarin pér shqyrtimin e kérkesés pér fillimin
e procedurés sé shkarkimit té Presidentit t& Republikés.

Si¢ e dini, bazuar né pikén 2 té nenit 112 té Rregullores, kérkesa i éshté njoftuar
Presidentit t¢ Republikés dhe Komisionit té Ligjeve nga Kryetari i Kuvendit. Komisioni i
Ligjeve brenda 15 ditéve, nga dita e marrjes sé kérkesés, do té hartojé njé raport pér seancén
plenare, né pérfundim té t€ cilit do t’i kérkojé seancés plenare menjéheré ngritjen e njé
komisioni hetimor parlamentar pér té hetuar nése né veprimtariné e Presidentit t& Republikés
éshté shkelur neni 90/2 i Kushtetutés.

Pérséri né bazé té Rregullores, né rast se Presidenti kérkon té dégjohet né Komisionin
e Ligjeve, ky i fundit i krijon mundésité Presidentit té vijé té shprehet prané kétij komisioni,
por, gjithsesi, kjo éshté céshtje gé i pérket mbledhjes sé radhés, sipas kalendarit qé ne do té
miratojme.

Biem dakord me draftkalendarin?

(Ndérhyrje pa mikrofon)

Adriatik Alimadhi- Ju lutem, se kétu thuhet: “nisma prej 55 deputetésh”, por listén
nuk e kemi té bashkéngjitur.



(Ndérhyrje pa mikrofon)

Ulsi Manja — Ju lutem!

| &shté bashkéngjitur kérkesés, madje jané edhe firmétarét.

Adriatik Alimadhi — Kérkoj ndjesé!

(Ndérhyrje pa mikrofon)

Ulsi Manja — Po, zoti Gjoni.

Ralf Gjoni — Faleminderit!

Nése mundem, kam nja dy komente lidhur me procedurén e ndjekur.

Té nderuar kolegé, nuk e di nése ju keni shkarkuar ndonjéheré ndonjé president. Me sa
po shoh kétu, duket sikur ju po trajtoni njé nismé té thjeshté ligjore, ndérkohé gé béhet fjalé
pér shkarkimin e Presidentit t& Republikés.

Dua t’i thérras z&rit t€ arsyes suaj njerézore, pérpara se té mendoni me arsyen politike:
vendi po shkon drejt njé kaosi té panevojshém dhe jam shumé i shgetésuar qé, brenda njé harku
kohor prej shtaté ditésh, nuk hapen negociatat me BE-né; Presidenti ndryshon datén e
zgjedhjeve ose anulon dekretin; parlamenti i bén karshillék, duke filluar procedurat pér
shkarkimin e tij; digjen gendra elektorale (shkolla). Pra, fillojné shenjat e para...

Ulsi Manja — Ju lutem, zoti Gjoni!

Ralf Gjoni — Ju lutem, ta mbaroj fjalén!

Ulsi Manja — Nuk éshté pér proceduré kjo!

(Ndérhyrje pa mikrofon)

Ju lutem!

Ralf Gjoni — Njé sekondg, se do té dal aty!

(Ndérhyrje pa mikrofon)

Ju lutem, mé lini ta mbaroj!

Ulsi Manja — Ju lutem, zoti Gjoni, se kjo nuk éshté pér proceduré!

Ralf Gjoni — Pér proceduré e kam.

Té nderuar kolegé, né kontekstin aktual gé po kalon Shqipéria, mé duket i nxituar
propozimi i njé kalendari kaq té shpejté. Béhet fjalé qé t€ mérkurén, pra sot, miratimi...

(Deputeti Fino flet pa mikrofon.)

Prisni, zoti Fino, ju lutem, se...

(Ndérhyrje pa mikrofon)

Miré, e mbytét opozitén e kaluar, por na lini té shprehemi, ju lutem!

Ulsi Manja — Ju lutem, zoti Gjoni!



(Ndérhyrje pa mikrofon)

Ralf Gjoni — Mé lini ta mbaroj!

E kam lexuar si¢ duhet!

Pra, béhet fjalé gé té mérkurén, pra sot, kemi miratimin e kalendarit pér shqyrtimin e
kérkesés, caktimin e relatoréve, prezantimin e kérkesés nga nismétarét dhe né fund pyetje
drejtuar nismétaréve. Pastaj té hénén, pra brenda njé jave, vazhdojmé me procedurén e
shkarkimit, ndérsa t¢ mérkurén, daté 26.06.2019, brenda gershorit, ju doni té pérmbylini
procedurén e shqyrtimit, votimin e propozimit, pérgatitjen dhe pércjelljen e raportit né seancé
plenare.

Sugjeroj...

(Ndérhyrje pa mikrofon)

Ju lutem, ta mbaroj!

Sugjeroj qé afatet kohore pér shqyrtimin e kérkesés né seancé plenare, edhe pér shkak
té krizés aktuale gé po kalon Shqipéria, madje edhe né interes té axhendés europiane té
Shqipérisé, té shtyhen pas zgjedhjeve té 30 gershorit.

(Ndérhyrje pa mikrofon)

Ulsi Manja — Faleminderit, zoti Gjoni!

(Ndérhyrje pa mikrofon)

Ju lutem, zoti Fino!

Uné jam i detyruar té respektoj né ményré strikte nenin 112 té Rregullores sé Kuvendit
té Shqipérisé, i cili né pikén 2 thoté: “Komisioni i Ligjeve, brenda 15 ditéve nga marrja e
kérkesés, i paraget seancés plenare raportin pér ngritjen e njé komisioni hetimor parlamentar
pér té hetuar nése né veprimtariné e Presidentit té Republikés, gé ka anuluar me njé akt juridik...

(Deputeti Gjoni flet pa mikrofon.)

Ju lutem, zoti Gjoni!

Ralf Gjoni — Ndoshta nuk u kuptova.

(Ndérhyrje pa mikrofon)

Ulsi Manja — Ju lutem, mos mé ndérprisni!

Ralf Gjoni — Ndoshta nuk isha i garté.

(Ndérhyrje pa mikrofon)

Ulsi Manja — Ju lutem, mos ndérhyni!

Pra, nése né veprimtariné e Presidentit t¢ Republikés ka ose jo shkelje té nenit 90/2 té
Kushtetutés.



Kemi njé rend té pércaktuar, kemi njé afat kohor gé e ka disiplinuar Rregullorja e
Kuvendit, ndaj, té nderuar kolegé, dua té hedh né votim draftkalendarin gé keni mbi tavoling.

Biem dakord me draftkalendarin? Kush éshté pro?

Atéheré, miratohet draftkalendari pér shqyrtimin e kérkesés sé disa deputetéve pér
fillimin e procedurés sé shkarkimit té Presidentit t€ Republikés...

(Ndérhyrje pa mikrofon)

Edhe njé heré, kush ishte pro draftkalendarit? Kundér? Tri vota kundér. Abstenim? Nuk
ka.

Miratohet draftkalendari.

Atéherg, fillojmé sot me prezantimin e kérkesés nga nismétarét.

Po ia kaloj fjalén zotit Balla, si kryetar i grupit parlamentar dhe si njéri nga firmétarét
e kérkesés pér shkarkimin e Presidentit, pér té béré njé prezantim té kérkesés pér shkarkimin e
Presidentit té Republikés. Mé pas do té procedojmé me pyetje dhe caktimin e relatoréve.

Taulant Balla — I nderuar zoti kryetar,

Zonja dhe zotérinj anétaré té kétij komisioni té nderuar,

MEé lejoni, sé pari, gé& né emér té 55 firmétaréve, si¢ parashikojné Kushtetuta dhe
Rregullorja e Kuvendit, té prezantoj njé kérkesé qé pérbén mé shumé se njé té katértén e
deputetéve té Kuvendit té Shqipériseé.

Kérkesa joné bazohet né njé proceduré, e cila parashikon gé, pas depozitimit té saj né
Kuvendin e Shqipérisé, Kryetari i Kuvendit té Shqipérisé e ka njoftuar seancén plenare.

Pa dashur té béj aspak repliké me njé nga deputetét parafolés, askush nuk mund té
shkelé Rregulloren, sepse nga dita e depozitimit té kérkesés né Kuvend jané 15 dité né
dispozicion té Komisionit té Ligjeve qé té japé vlerésimin.

Po kaloj tani te rrethanat, té cilat kané bindur firmétarét pér té paraqitur kété kérkesé,
dhe rrethanat mbi té cilat bazohet kérkesa.

Presidenti i Republikés, né ushtrim té kompetencés sé dhéné nga Kushtetuta, gé
parashikohet né germén “gj” t€ nenit 92 té saj, ka nxjerré dekretin nr. 10928, daté 05.11.2018
“Pér caktimin e datés sé€ zgjedhjeve pér organet e geverisjes vendore”. N€ bazé té kétij dekreti,
éshté caktuar si daté e mbajtjes sé zgjedhjeve data 30 gershor 2019.

Né pérmbushje té kétij parashikimi kané filluar dhe jané drejt pérfundimit té gjitha
procedurat sipas Kodit Zgjedhor pér bérjen t¢ mundur brenda afateve kushtetuese dhe ligjore
té procesit zgjedhor. Konkretisht, né momentin gé flasim, jané ngritur komisionet e zonave té
administrimit zgjedhor, té parashikuara sipas nenit 28 té Kodit Zgjedhor né Republikén e

Shqipérisé; jané pérgatitur dhe jané shpallur listat e zgjedhésve, sipas nenit 56; éshté kryer
regjistrimi i partive politike, mbi 35 parti politike; jané depozituar listat e kandidatéve té partive
politike; jané regjistruar kandidatét e partive politike, sipas nenit 67; ka filluar fushata
zgjedhore dhe hapa té tjeré gé cojné drejt pérfundimit té kétij procesi, ndérkohé qé jemi né
vijim té periudhés zgjedhore dhe Presidenti nxjerr né ményré krejt té papritur, dekretin nr. 11
199, daté 10.06.2019 pér shfugizimin e dekretit nr. 10928, daté 05.11.2018 po té Presidentit té
Republikés, “Pér caktimin e datés s€ zgjedhjeve pér organet e qeverisjes vendore”. Sipas nenit
1 té kétij dekreti shfuqgizohet dekreti nr. 10928, daté 05.11.2018 i Presidentit t¢ Republikés
“Pér caktimin e datés s€ zgjedhjeve pér organet e geverisjes vendore”, duke anuluar datén 30
gershor 2019, si dité e zhvillimit té zgjedhjeve pér organet e geverisjes vendore né Republikén
e Shqipérisé.

Arsyet e dhéna nga Presidenti i keni né kérkesé dhe nuk po ju marr kohén tuaj té
vlefshme pér t’i ricituar.

Ne kérkuesit, duke vlerésuar se me anulimin e datés sé zgjedhjeve Presidenti ka kryer
njé shkelje té réndé té Kushtetutés, kemi paraqitur kété kérkesé pér shkarkimin e Presidentit
té Republikés, bazuar né nenin 90, pika 2 té Kushtetutés sé Republikés sé Shqipérisé dhe né
nenin 112 té Rregullores sé Kuvendit pér aspektin procedural, me arsyetimin gé po e
pérmbledh, si mé poshté. Dekreti nr. 11199/2019 vjen né kundérshtim té hapur me parimet
kushtetuese té njé republike té pastér parlamentare, té funksioneve té Presidentit té€ Republikés
té parashikuara nga Kushtetuta dhe nga parimet e funksionimit e normal té sovranitetit té
popullit shqiptar. Eshté cenuar réndé parimi i ushtrimit té sovranitetit nga populli. Ky éshté
konstatimi yné i paré si kérkues né kété kérkesé.

Kushtetuta né nenin 2, paragrafi i paré parashikon se sovraniteti né Republikén e
Shqipérisé i pérket popullit. Kété sovranitet populli e ushtron né ményré té drejtpérdrejté ose
népérmjet té zgjedhurve té tij.

Me dekretin nr. 11199/2019 Presidenti ka anuluar datén 30 gershor 2019, si daté té
mbajtjes sé zgjedhjeve pér organet e pushtetit vendor. Né kété kuptim, Presidenti i ka hequr
sovranit té drejtén pér té gené i tillé.

Ushtrimi i kompetencés sovrane té popullit pér té zgjedhur, éshté shprehje e vullnetit té
tij pér sigurimin e vazhdimésisé sé pushtetit apo delegim pér njé administrim mé té miré té
pushtetit.

Nga ana tjetér, éshté edhe ushtrim i drejtpérdrejté i pushtetit sovran duke kontrolluar
cdo 4 vjetté zgjedhurit e vet. Anulimi dhe moscaktimi i njé date té re pér mbajtjen e zgjedhjeve,

éshté njé hap qé zhbén né vetvete autoritetin sovran gé i heq atij té drejtén pér té gené i tillé.
Anulimi i datés 30 gershor si daté e mbajtjes sé zgjedhjeve pér organet e pushtetit vendor,
népérmjet njé akti administrativ dhe, mé réndé akoma, moscaktimi i njé date tjetér pér mbajtjen
e tyre, i mohon né thelb té drejtén e sovranit pér té gené i tillé.

Sé dyti, Presidenti me kété dekret u ka zgjatur mandatin njésive té geverisjes vendore.
Pavarésisht se nga piképamja formale akti nuk éshté ligj dhe nuk disponon mbi mandatin dhe
kohén e géndrimit né detyré té pérfagésuesve té zgjedhur té njésive té geverisjes vendore,
praktikisht, duke anuluar datén e zgjedhjeve Presidenti i I& né detyré ké&to organe tej
mandateve t€ njohura nga Kushtetuta dhe nga ligji. Kjo praktiké vjen né kundérshtim me
parimin kushtetues té periodicitetit té zgjedhjeve. Ju lutem, referojuni pikave 16, 17 dhe 18!
Praktikisht, zgjat mandatin e organeve té zgjedhjeve.

Ké&té atribut e ka vetém sovrani. Ai e ka pércaktuar até né Kushtetutén e Republikés sé
Shqipérisé. Ndérkohé, kjo éshté njé kompetencé e ligjvénésit né bérjen e ligjeve. E gjithé
korniza ligjore, Kushtetuta dhe ligjet e tjera té miratuara nga Kuvendi pércaktojné se mandati
I té zgjedhurve gofté té qeverisjes gendrore, qofté i atyre té njésive té geverisjes vendore éshté
vetém 4-vjegar.

Me dekretin nr. 11199/2019, zgjatet géndrimi né detyré i té zgjedhurve vendoré tej
mandatit té tyre. Ky éshté njé disponim gé vjen né kundérshtim me kornizén kushtetuese dhe
ligjore. Ne vlerésojmé se me kété dekret Presidenti i ka njohur vetes atributet e ligjvénésit,
madje edhe t€ sovranit, ¢’ka vjen né kund€rshtim t€ hapur dhe flagrant me Kushtetutén.

Presidenti ka pércaktuar (si¢ duket deri tani), njé daté zgjedhjesh tej datés sé pércaktuar
me ligj. Periodiciteti i zgjedhjeve éshté pércaktuar garté né nenin 1/3 té Kushtetutés dhe éshté
detajuar nga ana procedurale né parashikimet e Kodit Zgjedhor. Pra, ne kur miratojmé Kodin
Zgjedhor ose kur e ndryshojmé até, i referohemi pikérisht kétij parimi kushtetues, gé éshté né
nenin 1 té Kushtetutés. Presidenti né kété rast ka vendosur njé daté zgjedhjesh pér organet e
pushtetit vendor, tej atyre té njohura nga ligji. Kodi Zgjedhor né nenin 8 njeh si periudha
zgjedhore datat: 15 mars deri né 30 gershor dhe 15 shtator deri né 30 tetor. Ndérkohé, caktimi
i datés sé zgjedhjeve éshté i lidhur me mbarimin e mandatit té té zgjedhurve aktualé.

Né kété rast, né kété kazus gé keni pérpara, Presidenti ka marré atributet e Kuvendit
dhe t€ sovranit, sepse duke “anuluar” datén 30 qershor 2019 si daté t€ mbajtjes s€ zgjedhjeve,
duhet té caktojé njé daté té re. Né ¢do rast, njé daté e re do té jeté pértej hapésirés kohore té
caktuar nga Kushtetuta dhe nga Kodi Zgjedhor mbi kohén e mbajtjes sé zgjedhjeve vendore.
Edhe né rast se do té ishim né kushtet e zgjatjes sé mandatit té organeve té njésive té geverisjes

7



vendore, ajo gjithsesi duhej té béhej vetém me dy mekanizma: ndérhyrje né ligj apo ndérhyrje
né Kushtetuté. Autoriteti i vetém pér té béré té tilla ndérhyrje éshté vetém trupa legjislative dhe
né kété rast Presidenti ka marré atributet e ligjvénésit (té deputetéve té Kuvendit té Shqipérisé)
me caktimin e njé date zgjedhjesh tej afateve té njohura nga ligji.

Né arsyetimin e aktit té tij, Presidenti shprehet se kjo situaté ka precedenté té
méparshém dhe referon pér kété situatén e vitit 2007.

Déshiroj té ritheksoj se situata e vitit 2007 éshté pikérisht e kundérta e kétij rasti.
Késhtu, né situatén e vitit 2007 ka gené caktuar si daté e mbajtjes sé zgjedhjeve data 20 janar
2007. Pas konfliktit politik, mé 12 janar éshté arritur njé marréveshje politike mes paléve, ku
pjesé e konsensusit ishte edhe ndryshimi i Kodit Zgjedhor pér afatet zgjedhore. Ky kod u
ndryshua me ligjin nr. 9676, daté 13.01.2017. Pjesé e ndryshimeve ishin pikérisht, edhe
parashikimet krejt té posacme pér caktimin e datés sé ardhshme té zgjedhjeve. Késhtu, né nenin
38 t€ ligjit ndryshues parashikohej: “1. Pér zgjedhjet vendore té vitit 2007 Presidenti i
Republikés, pavarésisht nga pércaktimet e béra né nenin 7, pika 8 té kétij Kodi, né ditén e hyrjes
né fuqi té kétij ligji, ricakton datén e zhvillimit té zgjedhjeve, jo mé voné se data 20 shkurt
2007.”

Me miratimin e kétij akti, dhe vetém pas miratimit té kétij akti, Presidenti i Republikés
né até kohé, Shkélgesia e tij, zoti Alfred Moisiu, nxori dekretin nr. 5194, daté 14.01.2007, i cili
pércaktonte si daté té zgjedhjeve vendore datén 18 shkurt 2007 (brenda afatit té& 20 shkurtit, qé
i vuri Kuvendi me ligj). Sa mé sipér, kjo ka gené njé situaté e posagme, rregulluar me ligj té
posacém nga Kuvendi dhe nuk ka fare ngjashméri me situatén aktuale.

Vazhdoj me argumentin gé vijon. Presidenti ka dekretuar anulimin e zgjedhjeve,
ndérkohé q€ Kushtetuta nuk ia njeh aspak kété t&€ drejté. Kushtetuta né nenin 92, germa “gj” 1
njeh Presidentit té drejtén e caktimit té datés sé zgjedhjeve. Si¢ shpjegohet edhe mé poshté, kjo
éshté njé kompetencé vetém njékahéshe nga ana e Presidentit. Sipas Kushtetutés ai ka funksion
dhe detyré, té caktojé datén e zgjedhjeve dhe nuk ka asnjé alternativeé tjetér pér té shfugizuar,
ndryshuar, apo ag mé tepér (qoftélarg), anuluar datén e zgjedhjeve. Nése do té pranojmé se
anulimi i datés sé zgjedhjeve, éshté kompetencé gé shkon edhe me caktimin e asaj date,
praktikisht do té pranonim njé president me tagra pushteti mbi legjislative, mbi ekzekutive, gé
referuar Kushtetutés sé Republikés sé Shqipérisé ky President, qofté Ilir Meta, qofté kushdo
tjetér, nuk i ka. Eshté cenuar parimi i periodicitetit té zgjedhjeve dhe, sikur citova mé lart, éshté
njé prej parimeve mé té réndésishme, mbi té cilén éshté organizuar funksionimi dhe ndarja e

pushteteve né Republikén e Shqipérisé.



Gjithashtu, dua té vlerésoj se me dekretin nr. 11 199/2019 Presidenti ka cenuar réndé
parimin e periodicitetit. Kushtetuta né nenin 1, pika 3, parashikon se geverisja parashikohet né
njé sistem zgjedhjesh té lira té barabarta, por té pérgjithshme dhe periodike. Periodiciteti i
zgjedhjeve éshté i pércaktuar prapé né Kushtetuté, respektivisht né nenet 65 dhe 109, ku
parashikohet praktikisht se zgjedhjet pér organet e pushtetit vendor dhe zgjedhjet e
pérgjithshme parlamentare do té zhvillohen ¢do 4 vjet. Ky éshté pikérisht koncepti i
periodicitetetit gé kushtetutbérési ka. Nése do té zbatohet dekreti nr. 11 199/2019
automatikisht kemi té béjmé me parimin se té zgjedhurit do té rrinin né detyré pértej njé
mandati té pércaktuar garté né Kushtetuté, gé do té thoté se ¢cdo veprimtari e kryer jashté afatit
éshté antikushtetuese. Periodiciteti i zgjedhjeve éshté parashikuar né Kushtetutén e Republikés
sé Shqipérisé dhe né Kodin Zgjedhor si dokument pasues poshté Kushtetutés, si njé moment
rotativ me kohé té pércaktuar garté njé heré né katér vjet. Né kété kuptim, dalja pértej kétyre
afateve do té cenonte parimin kushtetues dhe ligjor té periodicitetit té zgjedhjeve.

Sé gjashti, éshté cenuar parimi i njé geverisjeje té dalé nga zgjedhje té lira, themel i
demokracisé. Kushtetuta gé né nenin e paré, pasi parashikon formén e sistemit toné politik, até
té njé republike té pastér parlamentare, formén unitare dhe té pandashme té shtetit, pércakton
se administrimi, procesi geverisés duhet té zbatohet né njé sistem zgjedhjesh té lira, té
barabarta, té pérgjithshme dhe juridike. Nése i kalojmé kéto parashikime lidhur me
periodicitetin, do té kemi praktikisht njé shtet dhe njé shogéri gé nuk geveris. Sikur edhe njé
dité mé shumé, 24 oré, té rriné né detyré té zgjedhurit, ata humbasin konceptin e geverisésit
dhe té administratorit, automatikisht kthehen né pushtete pa mandat, ose, théné ndryshe, pse
jo, pushtete autoritare. Dalja pértej afateve kushtetuese bén qé zgjedhjet té mos jené mé té tilla
dhe, pér rrjedhojé, t& mos i lidhé asnjé mandat me administrimin e pushtetit t&€ dhéné pér t’u
administruar. Q& né kété moment ata kthehen né ushtrues pa tagra té kétij pushteti dhe
vazhdojné té ushtrojné pushtet duke mos u ndjeré té lidhur fare me kontrollin nga sovrani. Né
kété kuptim, dekreti i Presidentit pérbén njé cenim té réndé té Kushtetutés, sepse cenon né
themel rendin kushtetues né demokraciné toné té re dhe né Republikén e Shqipérisé, duke béré
té pamundur edhe geverisjen e vendit sipas koncepteve té réna dakord né ligjin bazé themelor
té vendit.

Sé shtati, éshté cenuar réndé parimi i kushtetutshmérisé. Kushtetuta né nenin 4
parashikon se Kushtetuta éshté ligji mé i larté né Republikén e Shqipérisé dhe se e drejta pérbén
bazén e ndértimit té shtetit. Deklarimi e epérsisé sé Kushtetutés, duke e vendosur né majé té
piramidés juridike, pérbén njé aspekt thelbésor té parimit té shtetit té sé drejtés. Ky parim i

detyron té gjitha organet e pushtetit publik g€ t’1 ushtrojné kompetencat e tyre vetém né kuadér
dhe né bazé té normave kushtetuese. Aktet juridike gé nxirren nga kéto organe duhet té jené né
pajtim me aktet juridike mé té larta si né kuptimin formal, ashtu edhe né até material. Me
veprimin e tij administrativ Presidenti 1 Republikés ka cenuar réndé parimin e
kushtetutshmérisé dhe té ligjshmérisé. Presidenti me dekretin nr. 11 199/2019, qé praktikisht
sipas tij anulon mbajtjen e zgjedhjeve pér organet e geverisjes vendore, cenon parimin e
periodicitetit dhe ushtrimin e té drejtés sovrane té popullit pér té zgjedhur. Né kéto kushte ai
ka cenuar réndé Kushtetutén, si akti mé i larté né Republikén e Shqipérisé. Kéto jané detyrime
kushtetuese, té cilat nuk mund té tejkalohen as me ligj dhe, ag mé tepér, me njé dekret
presidencial. Dispozita kushtetuese mbi ligjshmériné dhe kushtetutshmériné jané mishérim i
parimit t€ shtetit t€ s€ drejtés, q€ nénkupton se ¢do vendimmarrje duhet t’i nénshtrohet vetém
Kushtetutés dhe ligjeve. Vetém né kété ményré mund té sigurojmé ekzistencén e njé shteti té
drejté dhe funksional.

Sé teti, éshté shkelur parimi i ligjshmérisé. Té gjitha organet publike né vend, madje
edhe Presidenti i Republikés, duhet ta ushtrojné veprimtariné e tyre vetém té mbéshtetur né
ligj, déshirat nuk mund té jené pjesé e orientimit té cdo funksionari né Republikén e Shqipérisé.
Kéto i parashikon neni 4 i Kodit té Procedurave Administrative, ku thuhet se té gjitha organet
publike duhet té ushtrojné veprimtarité e tyre né pérputhje me Kushtetutén e Republikés sé
Shqipérisé me marréveshjet ndérkombétare té ratifikuara dhe legjislacionin e zbatueshém té
Republikés sé Shqipérisé brenda kufijve dhe kompetencave té tyre dhe né pérputhje me
géllimin pér té cilin jané dhéné kéto kompetenca. Akti i Presidentit vjen né kundérshtim té
hapur me parashikimet e nenit 92, germa “gj”, t& Kushtetutés dhe parashikimeve konkrete gé
rregullojné afatet dhe ményrén e caktimit nga Kodi Zgjedhor, ndérkohé qé Kushtetuta i njeh
Presidentit vetém té drejtén e caktimit té datés sé zgjedhjeve. Kodi Zgjedhor normon
veprimtariné e Presidentit pér kohén, hapat proceduralé dhe kur duhet té veprojé pér caktimin
e datés sé zgjedhjeve.

Sé nénti, akti i Presidentit ka dalé né kundérshtim té hapur flagrant me kompetencén gé
i ka dhéné Kushtetuta sovranit. Presidenti, referuar parashikimeve kushtetuese né lidhje me
zgjedhjet, ka vetém njé kompetencé, até té dekretimit té datés sé zgjedhjeve, prej sé cilés
ndérvaren njé seri vendimmarrjesh té KQZ-sé, si¢ ju informova mé lart, té kryera deri tani. Kjo
e fundit sapo merr dijeni pér dekretin e datés sé zgjedhjeve fillon veprimtariné pér organizimin
dhe menaxhimin e procesit zgjedhor. Kjo kompetencé ushtrohet nga Presidenti vetém njé heré
pér cdo zgjedhje, sipas parashikimeve kushtetuese dhe legjislacionit né fuqi pér zgjedhjet, neni

92, germa “gj”, neni 94 té Kushtetutés dhe nenet 8, 9, 10 té Kodit Zgjedhor. Ndryshimi i datés
sé zgjedhjeve administrative nuk éshté njé prerogativé e Presidentit, e parashikuar né
Kushtetuté ose né Kod Zgjedhor. Sipas nenit 94 té Kushtetutés, Presidenti i Republikés nuk
mund té ushtrojé kompetenca té tjera, pérvec atyre té njohura shprehimisht né Kushtetuté dhe
né ligj. Akti gé del né mungesé té kompetencés éshté nul dhe konsiderohet se nuk ka ekzistuar
asnjéheré. Ligji i posacém i Kodit Zgjedhor nuk i ka njohur mé asnjé té drejté Presidentit pér
té ndérhyré né kété proces, pér té pércaktuar njé daté té re zgjedhjesh, ag mé tepér pér té 1éné
vendin pa zgjedhje. Me caktimin e késaj date, procesi i zgjedhjeve starton dhe, né kété kuptim,
Presidenti i Republikés e ka té pamundur té influencojé né vijueshméringé e procesit. Caktimi i
datés sé zgjedhjeve éshté momenti i paré, por edhe i fundit gé Presidenti pérfshihet né kété
proces. Né vlerésim sa mé sipér, akti i nxjerré nga Presidenti ka dalé né kundérshtim me
kompetencén e Presidentit dhe éshté njé akt gqé cenon réndé parimin e ligjshmérisé.

Sé dhjeti, mbi natyrén e kompetencés pér caktimin e datés sé zgjedhjeve, dekretinr. 11
199 i vitit 2019 cenon réndé parimin e ligjshmérisé, sepse éshté njé akt, i cili nuk i njihet
Presidentit né asnjé dokument té natyrés kushtetuese, ligjore apo edhe té njé praktike té& miré
kushtetuese, zakon kushtetues nése doni.

Referuar nenit 92, germa “gj”, t€ Kushtetutés, se Presidenti ushtron kompetencén e
caktimit té datés sé zgjedhjeve, pérndryshe Presidenti ka pér kompetencé vetém té caktojé datén
e zgjedhjeve népérmjet aktit té dekretit. Kjo kompetencé éshté vetém e njékahshme pér té béré
njé paralele me funksione legjislative apo ekzekutive, ku té dyja organet, parlamenti dhe
Késhilli i Ministrave mund té miratojné, shfugizojné apo ndryshojné aktet e tyre, funksioni i
Presidentit né kété rast éshté me natyré mé té kufizuar. Ai cakton vetém njé daté pér mbajtjen
e zgjedhjeve dhe nuk ka hapésiré pér ta ndryshuar até, pér mé tepér, Presidenti nuk ka
kompetencé té mos caktojé datén e zgjedhjeve, si¢ ka béré me dekretin nr. 11 199 té vitit 20109.

Sé njémbédhjeti, akti i Presidentit cenon mundésiné pér té zgjedhur, gé u béhet
gytetaréve. Neni 45 i Kushtetutés parashikon se ¢do gytetar gé ka mbushur moshén 18-vje¢ ka
té drejté té zgjedhé, por edhe té zgjidhet. Kjo e drejté bén pjesé né kapitullin e té drejtave dhe
lirive politike dhe éshté pikérisht materializimi i parimit té sovranitetit, gé i pérket vetém
popullit dhe ushtrimi i tij béhet né ményré té drejtpérdrejté ose népérmjet pérfagésueseve té tij,
si¢ ne kemi nderin té jemi né kété sallé. Nése do té ndjekim linjén e argumentit té Presidentit,
dekreti nr. 11 199 i vitit 2019 praktikisht u heq shtetasve, qytetaréve, pra sovranit, té drejtén
pér té zgjedhur dhe pér té prodhuar pushtetin qé ata duan. E drejta pér té pér té zgjedhur lirshém
éshté njé e drejté bazé e funksionimit té njé shogérie té liré. Privimi nga kjo e drejté éshté njé

cenim shumé i réndé i parimeve té shtetit t€ sé drejtés dhe té demokracisé. Nuk mund té
kuptohet njé shtet demokratik nése nuk zhvillohen zgjedhje dhe nuk u jep té drejté shtetasve té
tij pér té ushtruar té drejtén pér té zgjedhur. E drejta pér té zgjedhur éshté pika e paré e nisjes
sé ndértimit té njé pushteti té dalé nga vota e drejtpérdrejté e popullit dhe baza pér ndértimin e
njé shoqérie té liré. Dekreti nr. 11 199 i vitit 2019 cenon réndé kété proces, qé si pasojé e
drejtpérdrejté ka heqgjen e sé drejtés pér té zgjedhur, ndérkohé pasoja mé e réndé éshté hegja e
pushtetit popullit sovran.

Zonja dhe zotérinj, anétaré té kétij komisioni té nderuar, nisur nga veprimet e
Presidentit t& Republikés, natyra e aktit nxjerré prej tij dhe nga pasoja gé ai sjellé, duke cenuar
réndé parimin e ushtrimit té sovranitetit nga ana e popullit, duke shkelur Kushtetutén dhe duke
marré, njékohésisht, tagra té sovranit dhe té Kuvendit, duke u sjellé arbitrarisht me pushtetin,
si pushtet ekzekutiv i pakufizuar, pérkundér natyrés sé republikés soné parlamentare, duke
shtyré arbitrarisht datén e zgjedhjeve, duke cenuar parimin e periodicitetit té zgjedhjeve, duke
cenuar parimin e ushtrimit té pushtetit né njé shtet nga njé geverisje e dalé nga zgjedhje vecse
té lira, duke cenuar parimin e kushtetutshmérisé dhe ligjshmérisé, duke nxjerré akte né
kundérshtim té hapur dhe flagrant me ligjet dhe Kushtetutén, duke cenuar parimin e té drejtés
sé€ qytetaréve si sovrané pér t€ zgjedhur, por edhe pér t’u zgjedhur, vlerésojmé se kéto pérb&jné
shkelje shumé té rénda té Kushtetutés dhe ligjeve, té kryera nga Presidenti aktual i Republikés.
Né kété ményré plotésohen kushtet e parashikuara nga neni 90, pika 2, i Kushtetutés, ndaj,
pérfundimisht, bazuar térésisht né Kushtetuté, kérkojmé nisjen e procedurave pér shkarkimin
e Presidentit té Republikés, zotit Ilir Meta.

Faleminderit!

Ulsi Manja — Faleminderit, zoti Balla, pér prezantimin shterues té késaj kérkese!

T& nderuar kolegg, do t’1 rrimé strikt kalendarit g€ miratuam, vetém pyetje, kurse seanca
e diskutimeve dhe debatit né lidhje me kérkesén do té zhvillohet gjerésisht né mbledhjen e
radhés!

Zoti Gjoni e ka kérkuar fjalén pér pyetje dhe mé pas zoti Lita!

Ralf Gjoni — Faleminderit, zoti kryetar!

Zoti Balla, ju falénderoj pér parashtrimin e kérkesés suaj dhe argumentimin e kérkesés
pér nisjen e procedurave pér shkarkimin e Presidentit. Né njé nga pikat tuaja thoni: “Anulimi
dhe moscaktimi i njé date té re pér mbajtjen e zgjedhjeve éshté njé hap gé zhbén né vetvete
autoritetin sovran, népérmjet njé akti administrativ, 1 heq atij t€ drejtén pér té€ qené 1 till€”. E
pérséris akti administrativ. Né dijeniné time, Komisioni Qendror i Zgjedhjeve ka injoruar me

té drejtén aktin administrativ té Presidentit t&¢ Republikés pér anulimin zgjedhjeve. Jemi té
gjithé dakord gé akti i Presidentit éshté i paprecedent dhe i panevojshém dhe ndez situatén
politike; kétu politikisht jemi dakord. Por KQZ-ja e ka cilésuar aktin e Presidentit si té
pavlefshém, pra e ka injoruar dhe nuk i é&shté bindur njé akti té pavlefshém administrativ.
Ndérkohé, kemi njé precedent, dhe ju e dini miré se sa i réndésishém éshté precedenti né
vendimet e Gjykatés Kushtetuese, té Gjykatés Kushtetuese té gershorit té vitit 2017 pér
shfugizimin e dekretit té Presidentit Nishani pér shtyrjen e zgjedhjeve, kérkesé nga njé subjekt
politik, gé u refuzua pér trajtim nga kjo Gjykaté Kushtetuese. Akti i Presidentit, tha Gjykata
Kushtetuese, pér té shfugizuar datén e zgjedhjeve nuk hyn né juridiksionin e Gjykatés e
Kushtetuese, por éshté pjesé e juridiksionit té gjykatave administrative, pra vendimi 16 gershor
té vitit 2017.

Kam njé pyetje pér ju: nis Presidenti ka kryer njé akt administrativ té pavlefshém, té
cilin Komisioni Qendror i Zgjedhjeve e ka injoruar, nése ne kemi njé precedent té dokumentuar
té Gjykatés Kushtetuese, gé ky akt administrativ i Presidentit mund té sfidohet ligjérisht né
Gjykatén Administrative, pse ju e keni kaq té nevojshme té nxitoheni dhe té pérshpejtoni nisjen
e procedurave pér shkelje kushtetuese, ndérkohé gé ne nuk kemi ende njé Gjykaté Kushtetuese
funksionale dhe e dini shumé miré gé shanset jané gé, edhe po té ishte konstituuar Gjykata
Kushtetuese, duke u nisur nga precedenti i vitit 2017, mund ta trajtojé kété akt té Presidentit si
akt administrativ dhe ta referojé pér Gjykatén Kushtetuese?

Eshté thjesht njé pyetje: pse ju po i futeni njé korridori kushtetues pér Gjykatén
Kushtetuese, ndérkohé gé ka njé precedent si akt administrativ?

Faleminderit!

Ulsi Manja — Faleminderit, zoti Gjoni!

T’1 marrim pyetjet me radhé.

Urdhéroni zoti Lita!

Korab Lita — Faleminderit, zoti kryetar!

Parimisht, besoj se jemi té gjithé dakord gé kjo éshté njé situaté e krijuar nga klasa joné
politike, duke filluar gé nga rrénimi total i institucioneve dhe deri te kriza aktuale né té cilén
ndodhemi. Pér t& kaluar kété kriz€ apo pér t’u justifikuar, kjo klasé politike po mundohet té
pérdoré qytetarét, rasti éshté shumé flagrant. Qytetarét meritojné zgjedhje té lira dhe té
ndershme dhe nuk presin kété qé po u béhet.

Té dyja kampet kané hyré né llogoret e tyre: njéra palé thoté béjmé zgjedhje pa
konkurrim, kurse pala tjetér thoté se nuk do té lejojé té béhen zgjedhje. Presidenti né

argumentimin e tij ka pércaktuar shqetésimin pér situatén e krijuar né vend dhe nevojén e
shtensionimit té saj. Mendimi im personal éshté se dekreti i Presidentit nuk e ka shtensionuar
situatén, pérkundrazi, edhe veprimet e djeshme, té cilat i kemi dégjuar né media, jané té
papranueshme.

Tashmé té ndodhur né kété situaté, a mendoni ju, zoti Balla, si nismétar i késaj nisme,
se kjo nismé do té ndikojé né getésimin e métejshém té situatés, apo né ndezjen e saj?

Faleminderit!

Ulsi Manja — Faleminderit, zoti Lita!

Urdhéroni, zoti Pérmeti!

Té dégjojmé edhe pyetjen e zotit Pérmeti, mé pas té pérgjigjet pér té gjitha pyetjet gé i
béhen zotit Balla.

Andi Pérmeti — Sot situata éshté relativisht shumé e véshtiré dhe kam pérshtypjen se
dekreti i Presidentit e ka thelluar akoma mé shumé konfliktin civil. Njerézit me dekretin e
Presidentit kané shkuar KZA mé KZA duke u véné flakén dhe duke krijuar njé konflikt. Ju,
zoti Balla, dhe kur them ju e kam fjalén pér Partiné Socialiste, megenése ju jeni sekretar i
Pérgjithshém, a ndieni pérgjegjési pér situatén ku jemi sot? A ndieni pérgjegjési gé ju né rresht
pér pushtetin dhe karrigen tuaj votuat Ilir Metén, té gjithé bashké, burra dhe gra kétu, pa
kundérshtuar askush, duke e ditur shumé miré qé Ilir Meta nuk mund té ishte Presidenti i
shqiptaréve? A e ndieni kété pérgjegjési ju?

(Ndérhyrje pa mikrofon)

Zoti Balla, a mbani pérgjegjési ju, sepse e dinit shumé miré gé Ilir Meta,
trashégimlénési i fronit mbretéror t€ LSI-sé gruas sé tij, ishte né fushaté si Presidenti i
Shqipérisé dhe ju e votuat né rresht vetém pér té zgjatur karrigen tuaj? A keni ndonjé
pérgjegjési ju sot pér kéte?

Ulsi Manja — Faleminderit, zoti Pérmeti!

A ka pyetje té tjera nga kolegét, sepse nuk do té keté mé pyetje?

Urdhéroni, zoti Alimadhi!

Adriatik Alimadhi — Mé lejoni, zoti Balla, t’ju béj njé pyetje profesionale né lidhje me
ecuriné dhe vazhdimin e procesit. Né fakt, ne nuk kemi Gjykaté Kushtetuese. Né qofté se ju e
keni marré nismén pér shkarkimin e Presidentit dhe ndodh kjo, a ia privojmé ne té drejtén
Presidentit, sepse kemi njé kapitull né Kushtetuté pér ta ankimuar procesin ndaj tij?

Ulsi Manja — Faleminderit, zoti Alimadhi!

A ka pyetje té tjera? Nuk ka.

Zoti Balla, ju lutem pérgjigjuni pyetjeve té kolegéve.

Taulant Balla — Faleminderit, t€ nderuar kolegé té opozités, zoti Gjoni, zoti Lita, zoti
Pérmeti dhe zoti Alimadhi, pér pyetjet.

Po i mbledh ato si mé poshté.

Sé pari, ajo gé u prek sado pak né té katra ndérhyrjet: dua té theksoj gé Presidenti i
Republikés ka shkelur traditén kushtetuese té konsultimit té paléve. Nuk mund té keté ndryshim
té datés sé zgjedhjeve pa pélgimin paraprak té partive politike, gé jané palé né procesin
zgjedhor, aq mé tepér kur procesi éshté gati né pérfundim. Né rastin e ndryshimit té datés sé
zgjedhjeve té vitit 2007 dhe 2017 ishim térésisht né njé situaté krejt tjetér, sé cilés iu referuat
ju, zoti Gjoni, sepse palét u dakordésuan pér shtyrjen e datés sé zgjedhjeve dhe Presidentit té
Republikés, zotit Bujar Nishani, iu vu né dispozicion edhe njé dokument dakordésimi midis
paléve. Né kéto raste...

(Ndérhyrje pa mikrofon)

Ulsi Manja — Ju lutem, zoti Gjoni!

Taulant Balla — Nuk éshté korrekte. Ju lutem!

(Ndérhyrje pa mikrofon)

Ulsi Manja — Zoti Gjoni, ju lutem, mos e ndérprisni! Pastaj mund ta merrni fjalén.

Taulant Balla — Ju lutem, ta mbaroj! Me qetési dhe dashuri, zoti Gjoni!

Né kéto raste, Presidenti me konsensusin e tyre vendosi té shtynte datén né njé daté
tjetér, por pa cenuar ligjin dhe mandatin e organeve té zgjedhura. Shtyrja e datés u bé brenda
kufijve té ligjit, pa cenuar até gé konsiderohet periudhé zgjedhore. Né rastin konkret ¢éshtja
éshté krejt ndryshe, sepse data e zgjedhjeve shkon pértej datés 30 gershor, gé éshté afati i fundit.
Veté dekreti, gé Presidenti tentoi pér té shfugizuar, i éshté nénshtruar me rigorozitet késaj
procedure kushtetuese. Presidenti synon té zgjidhé njé pseudokrizé institucionale, gé e analizon
né diskutimin e tij pér té justifikuar anulimin e zgjedhjeve. Sé pari, nése ka krizé, kjo éshté njé
krizé dhe njé lufté pér mbijetesé e opozités, e cila doli né rrugé dhe ka humbur besimin e
elektoratit té saj dhe gé braktisi institucionet demokratike, edhe kétu ku jemi, duke vepruar
hapur dhe né kundérshtim me parimet demokratike. Kjo opozité “rrugore” patjetér qé po synon
té destabilizojé vendin me protesta té dhunshme dhe me aktin e tij Presidenti mori kah té qarté
drejt opozités, duke shkelur betimin e tij si pérfagésues i unitetit kombétar.

Sé dyti, edhe nése ka ndonjé problematiké institucionale, si¢ e theksoi me té drejté zoti
Lita, absolutisht nuk do té zgjidhej me njé akt té pavlefshém, gé cenon té drejtat e shtetasve pér
té zgjedhur, sic éshté akti pér shfugizimin e dekretit té Presidentit, me té cilin cakton datén 30

gershor si datén e zgjedhjeve vendore, sepse nuk éshté i vetmi institucion qé kujdeset pér
shtetin.

Pér t’ju iluminuar, Presidenti deklaroi se zgjedhjet nuk mund t€ béhen pa pjesémarrjen
né garé té aktoréve politiké. Pavarésisht se njé pjesé e zotérinjve, qé folén kétu jané aktoré
politiké, té cilét do té marrin pjesé né zgjedhje, Presidenti béri njé analizé té pérgindjes sé
votave té subjekteve politike, gé kané fituar né zgjedhjet e méparshme, pér té justifikuar gé nuk
mund té kété zgjedhje nése ata nuk regjistrohen si subjekte zgjedhore. Né kété analizé teknike,
pa dyshim, Presidenti mbajti anén e opozités, veprimet e sé cilés jané té géllimshme dhe té
papranueshme né demokraci. Presidenti nuk e pérfagéson mé té gjithé popullin, duke shkelur
parimin e unitetit kombétar. Presidenti mori pérsipér té japé leksione demokracie, té cilat nuk
ekzistojné né asnjé vend demokratik. Ju, zoti Gjoni, keni eksperiencé té vyer né kété aspekt.

Zgjedhjet jané pér popullin dhe jo pér partité. Njé shtetas i pérgjegjshém, si¢ duhet té
jeté, né fakt, Presidenti i Republikés duhej t€ shqeté€sohej q€ ¢do shtetasi t’i krijohet mundésia
reale t€ ushtrojé né ményré efektive t€ drejtén e tij kushtetuese t€ zgjedhjes dhe jo t’i mohohet
ajo. Gjithashtu, ka réndési qé shteti t’u krijojé kushtet optimale dhe t€ barabarta t& gjitha partive
dhe subjekteve politike pér té garuar né zgjedhje, por zgjedhja e tyre pér t€ mos u regjistruar
né njé garé elektorale, sikurse ka ndodhur me disa subjekte zgjedhore, nuk e cenon kurrsesi as
né Shqipéri, as né ndonjé vend té BE-sé dhe as né Shtetet e Bashkuara t¢ Amerikés, procesin
zgjedhor. Pér kété gjé besoj se jané shumé té garta, kuptimplota dhe shteruese té vendeve
anétare té BE-sé dhe SHBA-ve. Ky i fundit, si¢ pranohet gjerésisht nga té gjithé partnerét, éshté
i vlefshém edhe pa pjesémarrjen e partive té opozités joparlamentare. Nése partité nuk marrin
pjesé né zgjedhje, atéheré nuk kané arsye pse té ekzistojné, por kjo éshté puna e tyre.

(Ndérhyrje pa mikrofon.)

Mé falni, por zoti Pérmeti mé béri njé pyetje lidhur me pérgjegjésiné gé uné ndiej si
sekretar i Pérgjithshém i Partisé Socialiste. Po partité e tjera, qé jané regjistruar? Uné citova
kétu 38 parti gé kané votat e tyre né elektorat dhe nuk u cenohet e drejta kur Presidenti anulon
zgjedhjet? Prandaj, ritheksoj dhe ¢moj se ndérhyrja e Presidentit né kété fazé té procesit
zgjedhor ka cenuar réndé baraziné e konkurrimit politik, duke shkelur késhtu paanésiné
politike.

Njé pyetje tjetér kishte té bénte me precedentin e rrezikshém.

Zonja dhe zotérinj,

Anétaré té Komisionit té Ligjeve,

Presidenti me kété veprim krijoi njé precedent té rrezikshém pér republikén toné
parlamentare, ku ai né shumicén e rasteve ka thjesht dhe vetém rol, t¢ mos e mohojmé,
protokollar. Me logjikén e Presidentit, i bie gé ai mund té anulojé apo té shfuqizojé ¢do dekret
pér emérime apo shkarkime. Imagjinoni sikur njé dité njé autoritet, gé emérohet apo cemérohet
me dekret té Presidentit, t€ cemérohet apo riemérohet pérséri me dekret, sepse késhtu i shkrepet
né koké Presidentit pér ta véné edhe njé heré né detyré. Kjo do té cenonte réndé veprimtariné
shtetérore té tri pushteteve té shtetit, ku, si¢ e thamé mé sipér, Presidenti merr pjesé, por mé
duhet ta them se ai nuk bén pjesé.

Mendoni njé moment sikur KQZ-ja ta kishte pranuar pér zbatim dekretin e datés 10
gershor. Cfaré do té ndodhte me pasojat, gé kishte krijuar dekreti, gé caktonte 30 gershorin si
datén e zgjedhjeve? Jané kryer veprime administrative, jané harxhuar para nga buxheti i shtetit,
jané marré pérsipér detyrime dhe pérgjegjési nga ai dekret, por kush do té mbajé pérgjegjési
pér pasojat, pér shkeljen e té drejtave, pér démet ekonomike, té cilat shkojné né disa milioné
dollarg; té mendosh pastaj pasojat juridike, si¢ ju thash&, mbi t€ cilat prevalon e drejta pér t'u
zgjedhur dhe e drejta pér té zgjedhur, si parimi themelor i demokracisé, gé kemi zgjedhur té
gjithé pér shtetin toné shqiptar; t¢ mendosh qé pasojat shkojné né kufi té abuzimit me pushtetin
dhe me papérgjegjshmériné e larté té organit publik, gé patjetér kanalizohet edhe te pérgjegjésia
penale?!

Faleminderit té gjithéve!

(Diskutime pa mikrofon.)

Ulsi Manja - Ju lutem, zoti Gjoni, mbledhjen e drejtoj uné kétu!

(Diskutime pa mikrofon.)

Ju béni pyetje dhe ai ju jep pérgjigje, por nuk éshté e théné gé ti patjetér té marrésh até
pérgjigje gé do!

Ralf Gjoni — Té lutem, a mund ta pérséris edhe njé heré pyetjen?

Ulsi Manja — E ka kuptuar pyetjen zoti Balla dhe jua dha edhe pérgjigjen.

Ralf Gjoni — Té lutem, sepse éshté kegkuptuar lidhur me pyetjen.

Zoti Balla, uné nuk di gé né Kushtetuté thuhet se Presidenti ka té drejté té anulojé dhe
té shfuqizojé dekretin pér caktimin e datés sé zgjedhjeve, me apo pa marréveshje politike. Uné
dua té di se ku e keni gjetur ju né Kushtetuté gé Presidenti mund ta shtyjé datén e zgjedhjeve
me marréveshje politike!

Ju lutem, sepse, ndoshta, u kegkuptova, ndaj dua ta pérséris pyetjen time. Pse ju
zgjodhét rrugén e propozimit pér shkarkimin nga parlamenti té Presidentit, né mungesé té

Gjykatés Kushtetuese, ndérkohé qé ekziston njé Gjykaté Administrative dhe mund t’i
drejtoheshit asaj? Kjo éshté njé pyetje e singerté dhe uné dua njé pérgjigje té singerté, jo
monologje politike.

Taulant Balla — Zoti Gjoni, pérgjigjja ime éshté né kérkesén e firmosur nga 55
firmétarét. Nése do ta lexoni me kujdes, aty do ta gjeni edhe pérgjigjen.

Ulsi Manja — Faleminderit, zoti Balla!

(Ndérhyrje pa mikrofon.)

Po, zoti Alimadhi.

Adriatik Alimadhi - Té lutem, zoti kryetar, se nuk kemi marré pérgjigje!

Ulsi Manja — Uné jua kam béré té garté edhe heré té tjera: merreni fjalén, béni pyetjet
qé keni pér té béré, katér, pesé, dhjeté apo sa té doni...

(Diskutime pa mikrofon.)

Ju jeni té zotét e pyetjes.

Zoti Balla, né emér té nismétaréve, ka té drejtén e tij pér té dhéné pérgjigjet gé duhet té
japé.

Atéherg, njé pyetje té fundit dhe mé pas do té kalojmé né votim.

Adriatik Alimadhi — Pyetja éshté gé ne kemi si Komisioni i Ligjeve...

(Ndérhyrje pa mikrofon.)

Ulsi Manja — Zoti Gjoni, ju lutem tani!

Adriatik Alimadhi — Zoti Balla, ju keni marré njé nismé pér té shkarkuar Presidentin
e Republikeés, por, né fakt, té gjitha institucionet kushtetuese, gé kané lidhje zinxhir me njéri-
tjetrin, nuk funksionojné, ose nuk jané duke ushtruar kompetencat sipas ligjit. Ju tani doni té
shkarkoni Presidentin dhe né momentin gé ai shkarkohet, a ia privojmé né kété rast té drejtén
Presidentit pér té béré ankim né Gjykatén Kushtetuese, e cila nuk funksionon?

Ulsi Manja — Kjo nuk ka lidhje.

Faleminderit, zoti Alimadhi!

Po, zoti Balla.

Taulant Balla— Zoti Alimadhi, ju e dini se procesi i shkarkimit pérfundon né Gjykatén
Kushtetuese, e cila éshté shkalla e fundit e kétij procesi.

(Ndérhyrje pa mikrofon.)

Shqipéria do té keté sé shpejti Gjykatén e saj Kushtetuese. Kété gjé e konfirmoi dje
edhe raportprogresi i KE-sé. Ecuria e deritanishme e reformés né drejtési &shté garanci pér té
pasur né Shqipéri institucione té vérteta té drejtésisé sé pavarur.

Shumé faleminderit té gjithé anétaréve té komisionit pér vémendjen dhe pér
bashképunimin gjaté késaj seance parlamentare!

Ulsi Manja — Faleminderit, zoti Balla!

Atéherg, sipas procedurés gqé ne miratuam né fillim té mbledhjes, duhet té caktojmé
relatorét pér shqyrtimin e késaj kérkese. Uné propozoj qé t€ kemi dy relatoré pér t’i dhéné té
gjithé réndésiné dhe vémendjen e duhur trajtimit té ploté nga piképamja kushtetuese dhe ligjore
objektit té késaj kérkese. Uné propozoj gé relatorét, gé do té merren me shqyrtimin e késaj
kérkese, té jené kolegét: Adnor Shameti dhe Klotilda Bushka.

Kush éshté dakord gé relatorét e késaj kérkese té jené dy kolegét: Adnor Shameti dhe
Klotilda Bushka? Kundér? 1 kundér. Abstenim? Nuk ka.

Atéherg, relatorét qé do té merren me shqyrtimin e késaj kérkese, nga ana e Komisionit
té Ligjeve, do té jené kolegét: Klotilda Bushka dhe Adnor Shameti.

Sipas kalendarit, dua t’ju b&j me dije se mbledhja e radhés do té zhvillohet ditén e héné,
né datén 24.06.2019, kurse ora do t’ju njoftohet nga sekretaria e komisionit. N& rendin e dités
sé héné do té kemi vazhdimin e procedurés sé shqyrtimit té kérkesés dhe do té jeté njé seancé
e gjeré diskutimi nga ana e kolegéve né Komisionin e Ligjeve.

NEé zbatim té€ nenit 112/2 t&€ Rregullores, rendi i dité€s dhe ora e mbledhjes do t’i béhen
me dije Presidentit t€ Republikés, té cilit, nése ka déshiré gé té dégjohet né Komisionin e
Ligjeve, do t’1 krijojmé t€ gjithé mundésiné qé t€ dégjohet dhe té€ shprehet né lidhje me objektin
e kérkesés sé shkarkimit.

Kétu e mbyllim mbledhjen e komisionit pér ditén sotme.

Faleminderit dhe dité té mbaré!

MBYLLET MBLEDHJA

